
небесного царя и владыкы и своего евангеліа подвизатися въсхощем и 
всякое убо сатанинское злочестіе оттуду истребити потщимся, свѣт же 
благочестіа въвести въсхощем, и царя себе и царицю Христа и его пре
чистую матере проповѣдати в немъ попеченіе сътворим и о тѣх хвалитися 
и славлятися възлюбим, аще бо сицевым разумом въоружимся, богъ с нами 
и по нас побораа будет отнуд. Аще же нетако, не вѣмъ, что богъ устроит, 
(л. 79) Воспріимем божественую ревность и отмьстим кровей убиеных 
многых тамо православных братій наших, да не дадим к тому безбожных 
мѣсга хвалитися на Христа и чтущих его православных. Един ест нам 
царь Ісус Христосъ, его же кровію искуплени быхом от грѣха, но нем же 
твоя богохранимаа дръжава царь и князь и государь еси истиннѣйши и 
святѣйши и яко помазаникь господень. Почто даем иноплеменнику даро
ванную нам от господа славу? Онъ-самому сатанѣ сѣдалище и жилище 
ест, ты же Христу, истинному богу нашему, образ живъ и святому духу 
жилище, о нем же и венчася и освятися. Сим убо сице сущим, еда при-
стоит царю христову поставляти царя сатанина и видѣтися, руку даяти 
помощи поборнику нечестіа, врагу кресту христову, сквер'ному и всякого 
безаконіа исполнену? Не буди тебѣ, благочестивѣйший царю, таковый 
смыслъ, но буди тебѣ в разум пріати словеса блаженаго оного хваленіа 
богоотца Давыда, яже глаголеть к вышнему, акы хваляся: «Ни ли нена
видящих тя, господи, възненавилѣх и на враг твоих истаяхся, съвръшеи-
ною ненавистію възненавидѣх их, въ враги быша мнѣ». И кои убо могут 
быти болшіи врагы Христу и кресту своему паче (л. 79 об.) безбожных 
СКИФЪѴ Еда разѵмѣем ли, каковыа звѣри на себе питаем? Аз убо во истину 
срамляюся рещи, ниже бо могу разуѵѣти бывшую когда нам от них ползу 
нѣкую, токмо тщеты безчисленыа и озлобленій безмѣрьных и стуженіи 
безпрестанных гор'чайшій живот нам съдѣловающих, яко ниже мощи вѣдати 
нам, каков ест живот нашь. Доколѣ в таковых горчайших злых съдръжимся? 
Доколѣ боязни и ст(р)аху рабоіати врагом нашим возмнимся? Да изволим 
поздо когда таковое поношеніе от себе отринута, да познают возненави-
дящеи нас, яко сут в нас и храбрость душѣвная и разум нрав и благъ 
о госиодѣ. «Воскую, рече богословый глас, смиреных себе сътворяемъ, 
высокы създани». Благодатвю христовою вся нам богатна и обилна от 
бога дарована суть потреб'наа в ратное дѣло и ничим же лишаемся, усердіа 
токмо требуемъ и бодрости. Сія же у нас сут, аще хощем. Въсхощем же 
всяко, аще уразумѣем, яко яже к нимъ друж'ба наша и великых даров 
вселѣтное подаяніе онѣх убо паче на нас раз(ъ)яриша и мертвых бывших 
их оживиша, нас- же безчислеными озлобленій и поношеній безчестіа под-


